
Jafnrétti og mannréttindi eru mikilvægt leiðarljós í öllu starfi 
borgarinnar. Reykjavíkurborg stefnir að því að vera borg sem einkennist 
af mannréttindum og virðingu fyrir fjölbreytileika mannlífs, þar sem öll 
fá tækifæri til að vaxa og dafna.

Fjárhagsáætlun Reykjavíkurborgar er stærsta stefnumótandi skjal borgarinnar 
og snýr að því að dreifa gæðum og fjármunum borgarsjóðs í samræmi við 
stefnur, áherslur og verkefni borgarinnar á hverjum tíma. Það sem kemur út úr 
fjárhagsáætlun eru því ekki bara tölur á blaði heldur þjónusta og önnur gæði 
ætluð fólki. 

Reykjavíkurborg veitir alls konar þjónustu til íbúa, sem dæmi má nefna:
• Leik- og grunnskólar
• Frístundastarf
• Sorphirða
• Viðhald gatna
• Heimastuðningur fyrir eldra fólk
• Heimahjúkrun
• Sundlaugar, skíðasvæði, söfn

Reykjavíkurborg stefnir að því að fjárhags- og starfsáætlanir borgarinnar taki 
alltaf mið af ólíkri stöðu fólks og miði að því að jafna hana eins og frekast er 
unnt. Stefnt er að góðri nýtingu og réttlátri dreifingu fjármuna og gæða sem 
miðast við þarfir borgarbúa – til þess nýtist aðferðafræði kynjaðrar fjárhags- og 
starfsáætlunar.

Kynjuð fjárhags- og starfsáætlun snýst ekki um jafna skiptingu einstakra 
fjárhagsliða til allra kynja heldur sanngjarna nýtingu opinberra fjármuna sem 
tekur mið af ólíkum þörfum fólks. 

Við vökvum ekki allar plöntur eins. Ef kaktus og pottablóm fá sama magn 
af vatni þá fær kaktusinn mun meira vatn en hann þarf á að halda á meðan 
blómið fær ekki nóg vatn. Með því að breyta því hvernig plönturnar eru 
vökvaðar og gefa kaktusnum minna vatn og blóminu meira vatn þá er verið 
að mæta þörfum beggja – deila vatninu á réttlátan hátt – án þess að þurfa 
meira vatn í heildina.

Kynjuð fjárhags- og starfsáætlun felur í sér bæði greiningu á stöðunni og 
aðgerðir til breytinga í átt að jafnrétti. Kynjuð fjárhags- og starfsáætlun 
byggir á lögum um jafna stöðu og jafnan rétt kynjanna og lögum um 
stjórnsýslu jafnréttismála. Kynjuð fjárhags- og starfsáætlun tekur mið af 
mannréttindastefnu Reykjavíkurborgar og því erum við að horfa til fleiri þátta 
en kyns, eins og t.d. aldri, fötlun, hinseginleika, stétt og uppruna, og tökum 
þannig mið af margþættri mismunun.



Reykjavíkurborg hóf innleiðingu á kynjaðri fjárhags- og starfsáætlun árið 
2011 með það að markmiði að bæta þjónustu borgarinnar, stuðla að jafnrétti 
og samþætta mannréttindastefnu og fjármálastefnu borgarinnar. Í kynjaðri 
fjárhags- og starfsáætlun er leitast við að greina og taka mið af ólíkri stöðu og 
ólíkum þörfum fólks, og nýta tækifærin sem við höfum til að stuðla að jafnrétti og 
jafnara samfélagi. Í kynjaðri fjárhags- og starfsáætlun felst að viðurkenna og taka 
tillit til þátta eins og ólaunaðra heimilis- og umönnunarstarfa og margþættrar 
mismununar, og koma í veg fyrir beina og óbeina mismunun.

Ólaunuð heimilis- og umönnunarstörf:
Ýmis ólaunuð og oftast reglubundin verkefni sem fylgja lífinu eins og umönnun barna og veikra eða 
aldraðra ættingja ásamt heimilisstörfum og öðru er varðar rekstur heimilis. Þessi störf krefjast tíma 
og orku en framlag til þeirra er gjarnan ósýnilegt og vanmetið. Þessi verkefni hvíla fremur á herðum 
kvenna en karla og ójöfn skipting þeirra milli kynjanna hefur áhrif á stöðu, tækifæri og heilsu 
kvenna í samfélaginu. Ýmis opinber þjónusta hefur áhrif á magn þessarar ólaunuðu vinnu eins og 
t.d. hjúkrun, heimaþjónusta og leikskólar. 

Bein, óbein og margþætt mismunun:  
Mismunun getur verið bein eða óbein. Bein mismunum á sér stað þegar einstaklingur fær 
óhagstæðari meðferð vegna þátta eins og t.d. kyns eða fötlunar sem einstaklingur í annarri 
stöðu myndi ekki upplifa. Óbein mismunun á sér stað þegar t.d. ráðstafanir, skilyrði eða 
viðmið, sem við fyrstu sýn virðast hlutlaus, koma verr við einstaklinga sem tilheyra ákveðnum 
hópi t.d. eftir kyni eða uppruna. Sumt fólk tilheyrir fleiri en einum jaðarsettum hóp. Margþætt 
mismunun á sér stað þegar einstaklingur verður fyrir mismunun á grundvelli fleiri en einnar 
mismunabreytu sem tvinnast saman.

Markmið kynjaðrar fjárhags- og 
starfsáætlunar

Frá þeim tíma sem innleiðingin hófst hefur margt áunnist og mörg lítil skref verið 
tekin, m.a. hafa verið unnar greiningar á þjónustu allra fagsviða borgarinnar með 
aðferðafræði kynjaðrar fjárhagsáætlunar, breytingar hafa verið gerðar á reglum 
um gerð fjárhagsáætlunar og reglum um styrkjaúthlutun Reykjavíkurborgar til 
þess að stuðla enn betur að jafnrétti við ráðstöfun fjármagns.

Það sem hefur m.a. verið gert: 
• Breytingar á stefnum, ferlum og verklagi
• Fræðsla og vitundarvakning – aukin þekking á jafnréttismálum
• Öflun og greining kyngreindra gagna
• Greiningar á verkefnum og þjónustu út frá kynja- og jafnréttissjónarmiðum
• Aðgerðir settar fram í kjölfar greininga
• Betri stefnumótun
• Upplýst ákvarðanataka þar sem kynja- og 

jafnréttissjónarmið eru höfð til hliðsjónar

Stuðla að jafnrétti Upplýst ákvarðanataka Þjónusta sem mætir 
þörfum borgarbúa

Samþætta mannréttindastefnu og 
fjármálastefnu borgarinnar

Góð fjármálastjórnRéttlát nýting fjármuna



Innleiðingin - Tímalína:

Borgarstjórn Reykjavíkur 
tekur ákvörðun um að 
hefja innleiðingu á kynjaðri 
fjárhags- og starfsáætlun. 
Stýrihópur skipaður.

Stýrihópur tekur til starfa. 
Unnin eru tilraunaverkefni 
þvert á borgina og skoðað 
hvernig er best að aðlaga 
verklag við fjárhagsáætlun 
að hugmyndafræði 
kynjaðrar fjárhags- og 
starfsáætlunar.

Reykjavíkurborg 
gefur út handbók um 
kynjaða fjárhags- og 
starfsáætlun og undirritar 
samstarfssamning við 
Háskóla Íslands.

Borgarráð samþykkir 
nýjar reglur um gerð 
fjárhagsáætlunar þar sem 
kemur fram að framkvæma 
eigi jafnréttismat á öllum 
breytingartillögum og nýjum 
verkefnum.

Reykjavíkurborg hlýtur 
Jafnréttisviðurkenningu 
Jafnréttisráðs 2016 vegna 
brauðryðjendastarfs að 
innleiðingu kynjaðrar 
fjárhags- og starfsáætlunar 
í starfsemi borgarinnar 
og fyrir að þróa þá 
aðferðafræði áfram í þeim 
hagræðingaraðgerðum 
sem borgin stóð þá frammi 
fyrir. 

Jafnréttisskimun er tekin 
í notkun sem undanfari 
jafnréttismats. Pólitískur 
stýrihópur er skipaður og 
tekur til starfa.

Ábyrgð á kynjaðri fjárhags- 
og starfsáætlun færð 
ótímabundið til sviðsstjóra 
fag- og kjarnasviða 
borgarinnar og settir á fót 
starfshópar á öllum sviðum 
sem leiða og styðja vinnu 
við kynjaða fjárhags- og 
starfsáætlun. 

Fram fer endurskoðun 
á framkvæmd 
jafnréttisskimana og 
jafnréttismata. 

Mannréttinda- og 
ofbeldisvarnarráð tekur við 
þeim verkefnum sem áður 
heyrðu undir pólitískan 
stýrihóp.



Verkfærin okkar
Tvö meginverkefni innleiðingar kynjaðrar fjárhags- og starfsáætlunar hjá 
Reykjavíkurborg eru annars vegar greining þjónustuþátta og hins vegar 
jafnréttisskimun og -mat á öllum nýjum verkefnum og breytingartillögum sem 
varða fjárhags- og fjárfestingaráætlun borgarinnar.

Greining þjónustuþátta: 
Felur í sér að greina núverandi þjónustu borgarinnar út frá kynja- og 
jafnréttissjónarmiðum. Nú þegar hafa tæplega sextíu þjónustuþættir borgarinnar 
verið greindir með þessum hætti. Greiningar á þjónustuþáttum hafa leitt af sér 
ýmsar aðgerðir til að stuðla að því að þjónusta borgarinnar taki mið af ólíkum 
þörfum fólks og feli ekki í sér beina eða óbeina mismunun. 

Jafnréttisskimun og -mat: 
Greining einstaka tillagna eða verkefna út frá kynja- og jafnréttissjónarmiðum. 
Tveggja þrepa nálgun þar sem ný verkefni í fjárhags- og fjárfestingaráætlun 
og breytingartillögur á samþykktri fjárhagsáætlun fara fyrst í gegnum 
jafnréttisskimun og síðan í kjölfarið, ef þurfa þykir, er framkvæmt dýpra 
jafnréttismat. Niðurstöður jafnréttisskimana og -mata styðja við ákvarðanatöku 
stjórnenda og kjörinna fulltrúa um forgangsröðun og ráðstöfum fjármuna.

Ávinningur: 
• Aukið gagnsæi
• Aukin hagkvæmni í rekstri
• Betri verkferlar
• Betri stjórnunarhættir
• Koma í veg fyrir mismunun
• Stuðla að jafnrétti

Greining þjónustuþátta

Jafnréttisskimun

Tveggja þrepa nálgun
Jafnréttismat

Eftirlit og
endurmat

Undirbúningur

Vinnsla
Samþykkt 
fjárhags- 
áætlun



Hafa samband
Nánari upplýsingar veitir verkefnastýra kynjaðrar fjárhags- og starfsáætlunar á 
mannréttinda- og lýðræðisskrifstofu Reykjavíkurborgar, mannrettindi@reykjavik.is

reykjavik.is/kynjud-fjarhags-og-starfsaaetlun




